
ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ՆԱԽՆԱԿԱՆ ՄԱՍՆԱԳԻՏԱԿԱՆ (ԱՐՀԵՍՏԱԳՈՐԾԱԿԱՆ) ԵՎ ՄԻՋԻՆ ՄԱՍՆԱԳԻՏԱԿԱՆ ՊԵՏԱԿԱՆ ՈՒՍՈՒՄՆԱԿԱՆ ՀԱՍՏԱՏՈՒԹՅԱՆ ՏՆՕՐԵՆԻ ԸՆՏՐՈՒԹՅԱՆ կարգը ՀԱՍՏԱՏԵԼՈՒ ՄԱՍԻՆ
------------------------------------------------------------------------------------------------------------------
 
<<Նախնական մասնագիտական (արհեստագործական) և միջին մասնագիտական կրթության>> մասին Հայաստանի Հանրապետության օրենքի 18.1-րդ հոդվածի 2-րդ մասին համապատասխան` Հայաստանի Հանրապետության կառավարությունը որոշում է.
1. Հաստատել Հայաստանի Հանրապետությունում նախնական մասնագիտական (արհեստագործական) և միջին մասնագիտական պետական ուսումնական հաստատության տնօրենի ընտրության կարգը` համաձայն հավելվածի:

2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը: 
ՀՀ կրթության և գիտության նախարար Արմեն Աշոտյան 
	Հավելված
ՀՀ կառավարության _____ թվականի
___________ի -ի N       –Ն  որոշման


ԿԱՐԳ
ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ՆԱԽՆԱԿԱՆ ՄԱՍՆԱԳԻՏԱԿԱՆ (ԱՐՀԵՍՏԱԳՈՐԾԱԿԱՆ) ԵՎ ՄԻՋԻՆ ՄԱՍՆԱԳԻՏԱԿԱՆ ՊԵՏԱԿԱՆ ՈՒՍՈՒՄՆԱԿԱՆ ՀԱՍՏԱՏՈՒԹՅԱՆ ՏՆՕՐԵՆԻ ԸՆՏՐՈՒԹՅԱՆ
1.   Սույնով կարգով կարգավորվում են Հայաստանի Հանրապետությունում նախնական մասնագիտական (արհեստագործական) և միջին մասնագիտական պետական ուսումնական հաստատության (այսուհետ՝ Հաստատություն)  տնօրենի ընտրության կազմակերպման և անցկացման հետ կապված հարաբերությունները: 
2. Հաստատության տնօրենի թափուր տեղի ընտրությանը (այսուհետ՝ մրցույթ) կարող է մասնակցել կրթության պետական կառավարման լիազորված մարմնի սահմանած կարգով վերապատրաստված և Հաստատության ղեկավարման իրավունք (հավաստագիր) (այսուհետ՝ Հավաստագիր) ստացած անձը:
3. Մրցույթում հաղթած և Հայաստանի Հանրապետության օրենսդրությամբ սահմանված կարգով պետական կառավարման լիազորված մարմնի (այսուհետ՝ լիազոր մարմին) ղեկավարի հետ աշխատանքային պայմանագիր կնքած Հաստատության տնօրենը պաշտոնավարում է մինչև իր լիազորությունների ավարտը` անկախ Հավաստագրի հնգամյա ժամկետի լրանալուց:
4. Մրցույթն անցկացնում է Հաստատության կոլեգիալ կառավարման մարմինը` խորհուրդը (այսուհետ` խորհուրդ): 
5. Մրցույթի նախապատրաստական աշխատանքները կազմակերպում է լիազոր մարմնի անձնակազմի կառավարման ստորաբաժանումը, որը մրցույթ անցկացնելու մասին հայտարարությունը հրապարակում է առնվազն երեք հազար տպաքանակ ունեցող մամուլի և զանգվածային լրատվության այլ միջոցներով, հնգօրյա պարբերականությամբ` առնվազն երկու անգամ:
 Մրցույթ անցկացնելու մասին հայտարարության տեքստում պարտադիր պետք է նշվեն պաշտոնի անվանումը, մրցույթի նախապատրաստական աշխատանքները կատարող մարմնի գտնվելու վայրը և հեռախոսահամարը, մրցույթի անցկացման վայրը, օրը, ժամը, հայտերի ընդունման վերջնաժամկետը, սույն կարգի 7-րդ կետով սահմանված պայմանները և սույն կարգի 8-րդ կետով սահմանված փաստաթղթերը:
6. Մրցույթին մասնակցելու մասին հայտերն ընդունվում են հայտարարության երկրորդ հրապարակման օրվանից` 30 օրվա ընթացքում: Մրցույթն անցկացվում է փաստաթղթերի ընդունման ավարտից հետո հինգերորդ աշխատանքային օրը:
7. Հաստատության տնօրենի ընտրության համար անցկացվող մրցույթին մասնակցելու պարտադիր պայմաններն են`

 1) Հայաստանի Հանրապետության քաղաքացիությունը,
2) Հավաստագիրը:
8. Մրցույթին մասնակցելու համար պահանջվող փաստաթղթերն են`
1) դիմում` լիազորված մարմնի ղեկավարի անունով,
2) անձնագրի պատճենը,
3) Հավաստագրի պատճենը,
4) տվյալ հաստատության հինգ տարվա զարգացման ծրագիր, 

5) հրապարակված հոդվածների ցանկը կամ գիտական կոչումը հաստատող փաստաթուղթ (առկայության դեպքում),
6) աշխատանքային գրքույկի պատճենը:

9. Տնօրենի թեկանածուն (այսուհետ՝ հավակնորդ) սույն որոշման 8-րդ կետով սահմանված փաստաթղթերը բնօրինակների հետ միասին անձամբ ներկայացնում է սույն որոշման 5-րդ կետով սահմանված մարմին, որը փաստաթղթերի պատճենները համեմատում է բնօրինակների հետ, ապա բնօրինակները վերադարձնում հավակնորդին: 
10. Ուսումնական հաստատության տնօրենի պաշտոնակատարը, անհրաժեշտության դեպքում հավակնորդներին տրամադրում է տվյալ հաստատության զարգացման ծրագիր կազմելու համար տեղեկատվություն՝ հաստատության գործունեության վերաբերյալ /դասախոսական, ուսանողական համակազմի, ուսումնադաստիարակչական, ուսուցանվող մասնագիտությունների, արտալսարանային գործունեության, կառավարման և խորհրդակցական մարմինների մասին/:

11. Տվյալ հաստատության խորհրդի նախագահը մրցույթից մեկ շաբաթ առաջ անձնակազմի կառավարման ստորաբաժանումից հանձնման-ընդունման ակտով ընդունում է մրցույթին մասնակցելու համար ներկայացված հավակնորդների ցուցակը և դիմում-հայտերի փաստաթղթերի փաթեթը: 
12. Եթե տվյալ հաստատության կառավարման խորհրդի անդամը ցանկություն ունի մասնակցել Հաստատության տնօրենի թափուր տեղի համար հայտարարված մրցույթին, ապա մինչև մրցույթի ավարտը կասեցվում է խորհրդի անդամի նրա լիազորությունը:
13. Խորհրդի նիստը համարվում է իրավազոր, եթե նիստին մասնակցում է խորհրդի անդամների առնվազն 2/3-ը:

14. Եթե սահմանված ժամկետում հավակնորդներից ոչ ոք չի ներկայացել մրցույթին մասնակցելու համար, ապա խորհրդի կողմից կայացվում է մրցույթը չկայացած համարելու մասին որոշում, որն ուղարկվում է լիազոր մարմնի ղեկավարին (այսուհետ` ղեկավար): Սույն կարգի համաձայն հայտարարվում է նոր մրցույթ:
15. Մրցույթին առանց քվեարկության իրավունքի մասնակցում է լիազորված մարմնի ներկայացուցիչը, ով մինչև մրցույթն սկսելը խորհրդի նախագահին է հանձնում մրցույթի անցկացման համար նախատեսված կնիքը և ձայնագրիչը: 
16. Հավակնորդը մրցույթին ներկայանում է անձը հաստատող փաստաթղթով: 

17. Հավակնորդը խորհրդին բանավոր ներկայացնում է ուսումնական հաստատության զարգացման իր ծրագիրը:

18. Խորհուրդը հավակնորդի հետ անցկացնում է հարցազրույց` նրա ներկայացրած զարգացման ծրագրի շրջանակներում:
19. Մրցույթի ընթացքը ձայնագրվում է:

20. Խորհրդի նախագահը, քվեարկության արդյունքներն ամփոփելուց հետո՝ մինչև նիստի ավարտը, հավակնորդների ներկայությամբ հրապարակում է փակ քվեարկության արդյունքները:

21. Մրցույթի արդյունքում հաղթող է ճանաչվում այն հավակնորդը (հավակնորդները), ով (ովքեր) ստացել է (են) քվեարկությանը մասնակցած խորհրդի անդամների կեսից ավելի կողմ ձայներ: 

22.  Եթե հավակնորդներից ոչ ոք քվեարկության արդյունքում չի հավաքել խորհրդի քվեարկությանը մասնակցած անդամների կեսից ավելի կողմ ձայներ, ապա խորհուրդն ընդունում է մրցույթի արդյունքում հաղթող չճանաչելու մասին որոշում և այդ որոշումն ուղարկում է լիազորված մարմին: Սույն կարգի համաձայն հայտարարվում է նոր մրցույթ:

23. Խորհուրդը, քվեարկության արդյունքում հաղթող ճանաչված հավակնորդի (հավակնորդների) վերաբերյալ, տալիս է եզրակացություն, որի մեջ նշվում է`

1) թափուր պաշտոնի անվանումը,
2) մրցույթի անցկացման տարին, ամիսը, օրը և վայրը,

3) հաղթող ճանաչված հավակնորդի (հավակնորդների) անունը, ազգանունը, հայրանունը, ծննդյան տարին, ամիսը և օրը,

4) հաղթող ճանաչված հավակնորդի (հավակնորդների) վերաբերյալ հարցազրույցի արդյունքում խորհրդի քվեարկության արդյունքները:

24. Եզրակացությունը ստորագրում են խորհրդի նախագահը, քարտուղարը և անդամները:
25. Խորհրդի նախագահը հանձման-ընդունման ակտով լիազոր մարմին է հանձնում կնիքը, ձայնագրիչը և մրցութի անցկացման փաստաթղթերը`

1) հավակնորդի (հավակնորդների) ու խորհրդի անդամների ներկայության մասին արձանագրությունը,

2) քվեարկությունների արդյունքների հավակնորդի (հավակնորդների) հավաքած ձայների մասին արձանագրությունը,
3) մրցույթի արդյունքում հաղթող ճանաչելու մասին որոշումը,
4) մրցույթը չկայացած համարելու մասին որոշումը (չկայանալու դեպքում),
5) քվեաթերթիկները,
6) մրցույթի արդյուքների հրապարակման թերթիկը,
7) բողոքի առկայության դեպքում գրավոր բողոքը,
8) այլ փաստաթղթեր:
26. Մրցույթի արդյունքները կարող են բողոքարկվել լիազոր մարմնի ներկայացուցչի, հավակնորդի (իր արդյունքների մասով) կամ խորհրդի անդամի կողմից:

27. Բողոքը խորհրդի նախագահի կողմից ընդունվում է մրցույթի արդյունքները հրապարակելուց ոչ ուշ քան մեկ ժամ հետո:  Խորհրդի նախագահը, բողոքը ստանալուց հետո սույն կարգի 25-րդ կետով նախատեսված փաստաթղթերի հետ ներկայացնում է լիազոր մարմին:
28. Մրցույթի արդյունքների վերաբերյալ բողոքի բացակայության դեպքում խորհրդի կողմից կազմվում է արձանագրություն և սույն կարգի 25-րդ կետով նախատեսված փաստաթղթերի հետ ներկայացնում է լիազոր մարմին:
29.  Բողոքի առկայության դեպքում, բողոքը լիազոր մարմին մուտքագրվելուց հետո 3 աշխատանքային օրվա ընթացքում, լիազոր մարմնի ղեկավարը ձևավորում է հանձնաժողով՝ առնվազն 3 անդամից: Հանձնաժողովի կազմում չի կարող ընդգրկվել լիազորված մարմնի՝ տվյալ ուսումնական հաստատության խորհրդի անդամը:
30. Բողոքը քննության առնելիս հանձնաժողովն ուսումնասիրում է հարցազրույցի ընթացքում հնչեցված հարցերին հավակնորդի պատասխանները, համադրում է քվեարկության արդյունքների հետ և ընդունում հավակնորդի վերաբերյալ մրցույթի արդյունքը անփոփոխ թողնելու կամ հավակնորդին մրցույթում հաղթող ճանաչելու որոշում:

31. Հանձնաժողովն իր ուսումնասիրության արդյունքների մասին գրավոր եզրակացություն է ներկայացնում լիազոր մարմնի ղեկավարին՝ հանձնաժողովը ձևավորվելուց հետո երեք աշխատանքային օրվա ընթացքում:
32. Լիազոր մարմնի ղեկավարը, 3 աշխատանքային օրվա ընթացքում, մրցույթում հաղթող ճանաչված հավակնորդի (հավակնորդներից մեկի) հետ օրենքով սահմանված կարգով կնքում է աշխատանքային պայմանագիր՝ հինգ տարի ժամկետով: 
33. Մրցույթի արդյունքները չեղյալ են ճանաչվում՝

1) դատական կարգով, 

2) սույն կարգի 29-րդ կետով սամանված՝ Լիազոր մարմնի ներկայացուցչի բացասական եզրակացության, կամ հավակնորդի, կամ խորհրդի անդամի կողմից մրցույթի անցկացման կարգի վերաբերյալ գրավոր բողոքի ուսումնասիրության համար ձևավորված հանձնաժողովի եզրակացության հիման վրա՝ լիազոր մարմնի կողմից:
ՀԻՄՆԱՎՈՐՈՒՄ
ՀՀ կառավարության որոշման նախագծի վերաբերյալ
1. Անհրաժեշտությունը 
Որոշման նախագծի ընդունումը պայմանավորված է <<Նախնական մասնագիտական (արհեստագործական) և միջին մասնագիտական կրթության>> մասին Հայաստանի Հանրապետության օրենքի 18.1-րդ հոդվածի 2-րդ մասի և ՀՀ վարչապետի 2014 հուլիսի 24-ի ««Կրթության   մասին»  ՀՀ օրենքում  փոփոխություններ և լրացում կատարելու մասին», «Նախնական մասնագիտական (արհեստագործական) և միջին մասնագիտական կրթության մասին» ՀՀ օրենքում փոփոխություններ և լրացումներ կատարելու մասին» և «բարձրա​գույն և հետբուհական մասնագիտական կրթության մասին» ՀՀ օրենքում փոփոխություններ կատարելու մասին» ՀՀ օրենքների կիրարկումն ապահովող միջոցառումների ցանկերը հաստատելու» N 697-Ա որոշման հավելված 2-ի` «Նախնական մասնագիտական (արհեստագործական) և միջին մասնագիտական կրթության մասին» ՀՀ օրենքում փոփոխություններ և լրացումներ կատարելու մասին» ՀՀ օրենքի կիրարկումն ապահովող միջոցառումների ցանկի» 1-ն կետի պահանջներով:


2. Ընթացիկ իրավիճակը և խնդիրները  


Վերջին տարիներին մեծ ուշադրություն է դարձվում նախնական մասնագիտական (արհեստագործական) և միջին մասնագիտական ուսումնական հաստատությունների կառավարման որակի ու արդյունավետության բարձրացմանը։ «Նախնական   մասնագիտական  (արհեստագործական) և միջին մասնագիտական կրթության մասին» ՀՀ օրենքով տնօրեն աշխատելու պարտադիր պահանջ է դարձել նաև ուսումնական հաստատության ղեկավարման իրավունքի (հավաստագրի) առկայությունը:

Արդեն իսկ մշակվել և հաստատվել են տնօրենների պարտադիր վերապատրաստման, հավաստագրման անցկացման և հավաստագրման կարգերը:

Միաժամանակ, համաձայն <<Նախնական մասնագիտական (արհեստագործական) և միջին մասնագիտական կրթության մասին>> ՀՀ օրենքի՝ մինչև օրենքի ուժի մեջ մտնելը ընտրված և պետական լիազորված մարմնի ղեկավարի հետ ժամկետային աշխատանքային պայմանագիր կնքած տնօրենները կշարունակեն պաշտոնավարել մինչև օրենքով սահմանված նրանց լիազորությունների ժամկետի ավարտը։ Իսկ անորոշ ժամկետով պայմանագրով պաշտոնավարող տնօրենները մինչև 2015 թվականի օգոստոսի 1-ը պետք է վերապատրաստվեն, ստանան հավաստագիր և մասնակցեն տնօրենի ընտրության մրցույթին՝ համաձայն Հայաստանի Հանրապետության կառավարության սահմանած կարգի, որով էլ պայմանավորված է սույն որոշման անհրաժեշտությունը: Ներկայումս, տնօրենի ընտրության մրցույթը անցկացվում է արհեստագործական կամ միջին մասնագիտական պետական ուսումնական հաստատության կոլեգիալ կառավարման մարմնի` խորհրդի կողմից հաստատված տնօրենի մրցույթի անցկացման ընթացակարգով:
 3. Տվյալ բնագավառում իրականացվող քաղաքականությունը 

ՄԿՈՒ համակարգում ներկայումս տարվող քաղաքականության փոփոխություն սույն որոշման նախագծի ընդունման դեպքում չի ակնկալվում:
4. Կարգավորման նպատակը և բնույթը

Կարգավորման նպատակն է՝ ստեղծել նախնական մասնագիտական /արհեստագործական/ և միջին մասնագիտական պետական ուսումնական հաստատությունների տնօրենների ընտրության միասնական կարգ՝ հաշվի առնելով նաև <<Նախնական մասնագիտական (արհեստագործական) և միջին մասնագիտական կրթության>> մասին ՀՀ օրենքով սահմանված տնօրենի թեկնածունների նոր պահանջները:  
5. Նախագծի մշակման գործընթացում ներգրավված ինստիտուտները և անձինք


Նախագծի մշակմանը այլ ինստիտուտներ և անձինք չեն ներգրավվել:

6. Ակնկալվող արդյունքը

Սույն որոշման ընդունման արդյունքում, նախնական մասնագիտական (արհեստագործական) և միջին մասնագիտական պետական ուսումնական հաստատությունների տնօրենների ընտրությունը կկազմակերպվի մեկ միասնական քաղաքականությամբ: 

7.Այլ տեղեկություններ

Չկան:
ՏԵՂԵԿԱՆՔ
ՀՀ կառավարության որոշման նախագծի ընդունման կապակցությամբ այլ օրենքներում և իրավական ակտերում փոփոխություններ և լրացումներ կատարելու անհրաժեշտության բացակայության մասին
ՀՀ կառավարության որոշման նախագծի ընդունումն այլ օրենքներում և իրավական ակտերում փոփոխություններ և լրացումներ կատարելու անհրաժեշտություն չի առաջացնում:

ՏԵՂԵԿԱՆՔ
ՀՀ կառավարության որոշման նախագծի ընդունման կապակցությամբ ՀՀ պետական բյուջեում ծախսերի և եկամուտների էական ավելացման կամ նվազեցման բացակայության մասին
ՀՀ կառավարության  որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնում:
 ԱՄՓՈՓԱԹԵՐԹ
ՀՀ կառավարության` «Նախնական մասնագիտական (արհեստագործական) և միջին մասնագիտական պետական ուսումնական հաստատության  տնօրենի ընտրության կարգը հաստատելու մասին» որոշման նախագծի ընդունման վերաբերյալ շահագրգիռ գերատեսչություններից ստացված դիտողությունների և առաջարկությունների վերաբերյալ
	NN
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակա-ցություն
	Կատարված փոփոխություն

	1
	2
	3
	4

	1.
	ՀՀ ֆինանսների նախարարություն, 2014-11-10 թիվ01/83-2/19677-14 գրություն
	1. Նախագծի 1-ին կետով հաստատվող հավելվածի (այսուհետ` Հավելված) 5-րդ կետում առաջարկում ենք «զանգվածային լրատվության միջոցներով» բառերից առաջ լրացնել «առնվազն երեք հազար տպաքանակ ունեցող մամուլի և» բառերով:

2. Հավելվածի 7-րդ կետով որպես Հաստատության տնօրենի ընտրության համար անցկացվող մրցույթին մասնակցելու պարտադիր պայմաններ են նշվում «բարձրագույն կրթությունը» և «Հավաստագիրը», այնինչ Հավաստագիր ունենալն արդեն իսկ ենթադրում է, որ տվյալ անձն ունի բարձրագույն կրթություն (հիմք` «Նախնական մասնագիտական (արհեստագործական) և միջին մասնագիտական կրթության մասին» ՀՀ օրենքի 18.1-րդ հոդվածի 5-րդ մաս): 
	Ընդունված է:
	Որոշման նախագծում կատարվել են համապատասխան փոփոխություններ:

	3.
	ՀՀ մշակույթի նախարարություն, 2014-11-06 թիվ 01/2.1/5510-14 գրություն
	1. Առաջարկում եմ Նախագծի 1-ին կետում «արհեստագործական» բառը փոխարինել «Նախնական մասնագիտական (արհեստագործական)» բառերով: 
2. Նախագծով հաստատվող կարգում օգտագործվում է «հավակնորդներ» և «մասնակիցներ» տերմինները, անհրաժեշտ է կիրառել մեկ միասնական տերմին, հիմք ընդունելով «Իրավական ակտերի մասին» ՀՀ օրենքի 42-րդ հոդվածի 3-րդ մասի պահանջը: 
	Ընդունված է:
	Որոշման նախագծում կատարվել են համապատասխան փոփոխություններ:

	5.
	ՀՀ սպորտի և երիտասարդական հարցերի նախարարություն, 2014-11-07 թիվ 1/10/1136-14 գրություն
	1. «Նախնական մասնագիտական (արհեստա-գործական) և միջին մասնագիտական պետական ուսումնական հաստատության տնօրենի ընտրության կարգը հաստատելու մասին» ՀՀ կառավարության որոշման նախագծի հավելվածի (այսուհետ՝ Հավելված) 5-րդ և 11-րդ կետերում «վարչություն» բառը փոխարինել «ստորաբաժանում» բառով. 
	Ընդունված է:
	Որոշման նախագծում կատարվել է համապատասխան փոփոխություններ:

	
	
	2. Հավելվածի 5-րդ կետի երկրորդ պարբերությունը «պետք է նշվեն» բառերից հետո լրացնել «պաշտոնի անվանումը», «մրցույթի նախապատրաստական աշխատանքները կատարող մարմնի գտնվելու վայրը և հեռախոսահամարը» բառերով.
	Ընդունված է:
	Որոշման նախագծում կատարվել է համապատասխան փոփոխություններ:

	
	
	3. Հավելվածի 9-րդ կետը շարադրել հետևյալ բովանդակությամբ. «Մասնակիցը սույն որոշման 8-րդ հոդվածով սահմանված փաստաթղթերը բնօրինակների հետ միասին անձամբ ներկայացնում է սույն որոշման 5-րդ հոդվածով սահմանված մարմին, որը փաստա-թղթերի պատճենները համեմատում է բնօրինակների հետ, ապա բնօրինակները վերադարձնում մասնակցին:».
	Ընդունված է:
	Որոշման նախագծում կատարվել է համապատասխան փոփոխություններ:

	
	
	4. Հավելվածի 10-րդ կետում «տնօրենի պաշտոնա-կատարը» բառերը փոխարինել «խորհրդի նախագահը» բառերով՝ բոլոր թեկնածուների համար անհրաժեշտ տեղեկությունների տրամադրման հավասար պայմաններ ստեղծելու նպատակով.
	Ընդունված չէ:
	Հաշվի առնելով, որ ուսոմնական հաստատության վերաբերյալ ամբողջական տեղեկատվությանը տիրապետում է գործադիր մարմինը՝ տնօրենը (տվյալ դեպքում պաշտոնակատարը) նպատակահարմար է, որ տեղեկատվությունը տրամադրի հենց ինքը և ոչ թե խորհրդի նախագահը:

	
	
	5. Հավելվածի 11-րդ կետում «մրցույթից մեկ շաբաթ առաջ» բառերը փոխարինել «մասնակիցներից փաստաթղթերի ընդունման ավարտից հետո երրորդ աշխատանքային օրը» բառերով.
	Ընդունված չէ:
	Քանի որ հիմնավորված չէ առաջարկվող ժամկետը:

	
	
	6. Հավելվածի 24-րդ կետից հետո լրացնել 241 հոդվածով` հետևյալ բովանդակությամբ. «Մրցույթի արդյունքում երկու և ավելի մասնակցի հաղթող ճանաչվելու դեպքում խորհուրդը իր հայեցողությամբ եզրակացությանը կից պետական լիազոր մարմին է ներկայացնում միջնորդություն` հաղթող մասնակիցներից մեկի հետ աշխատանքային պայմանագիր կնքելու մասին։»:

	Ընդունված չէ:
	Խորհուրդը, քվեարկության արդյունքում հաղթող ճանաչված մասնակցի (մասնակիցների) վերաբերյալ, տալիս է եզրակացություն, որում նշված է թեստավորման և հարցազրույցի ժամանակ յուրաքանչյուր մասնակցի հավաքած ձայների քանակը, որն արդեն իսկ բնութագրում է խորհրդի կողմից նախապատվության արժանացած մասնակցին: Առանձին միջորդությունն ըստ էության դառնում է կրկնություն:

	6.
	ՀՀ արդարադատության նախարարություն, 2014-11-10 թիվ 01/83-2/19677-14 գրություն
	2. Նախագիծը չի  համապատասխանում ավելի բարձր իրավաբանական ուժ ունեցող իրավական ակտերի դրույթներին: Այսպես` նախագծի 2-րդ կետում անհրաժեշտ է «հրապարակմանը» բառը փոխարինել «հրապարակման օրվան» բառերով` նկատի ունենալով «Իրավական ակտերի մասին» ՀՀ օրենքի 46-րդ հոդվածի 2-րդ մասի պահանջները:
  
	Ընդունված է:
	Որոշման նախագծում կատարվել են համապատասխան փոփոխություններ:

	
	
	       6. Նախագծում առկա են հստակեցման և խմբագրման կարիք ունեցող դրույթներ: Այսպես`

  1/ նախագծով հաստատվող հավելվածից /այսուհետ` հավելված/ անհրաժեշտ է հանել 26-րդ կետը, քանի որ կարգի 22-րդ կետով արդեն իսկ նախատեսված է նոր մրցույթ հայտարարելու վերաբերյալ դրույթ, ուստի առաջարկում ենք նման դրույթ նախատեսել նաև հավելվածի 14-րդ կետում:

         2/ Հավելվածի 29-րդ կետում անհրաժեշտ է «տեղեկանք» բառը փոխարինել «արձանագրություն» բառով, քանի որ կարգի 25-րդ կետի համաձայն` խորհուրդն իր կողմից կայացված որոշումները ձևակերպում է արձանագրությունների տեսքով:
	
	

	
	
	   
7. Օրենսդրական տեխնիկայի կանոնները
 մասամբ պահպանված չեն: Այսպես` 

         1/ նախագծի 1-ին կետում անհրաժեշտ է «սահմանվում է» բառերը փոխարինել «կարգավորվում են» բառերով, իսկ «կարգ:» բառը` փոխարինել «կարգի հետ կապված հարաբերությունները» բառերով՝ նկատի ունենալով «Իրավական ակտերի մասին» ՀՀ օրենքի 14-րդ հոդվածի 3-րդ մասի պահանջները:             

         2/ Հավելվածի 9-րդ կետում անհրաժեշտ է «հոդվածով» բառը փոխարինել «կետով» բառով` նկատի ունենալով «Իրավական ակտերի մասին» ՀՀ օրենքի 41-րդ հոդվածի պահանջները: 
	
	


